
॥ஶ்ரீதாராத்⁴யானம் ॥

1.விஶ்வவ்யாபகவாரிமத்⁴யவிலஸச்ச்²வேதாம்பு³ஜன்மஸ்தி²தாம் ।
கர்த்ரீக²ட்³க³கபாலனீலனலினை: ராஜத்கராம் நீலபா⁴ம் ॥
காஞ்சீகுண்ட³லஹாரகங்கணலஸத்கேயூரமஞ்ஜீரகாம் ।
ஆப்தைர்னாக³வரைர்விபூ⁴ஷிததனும் சாரக்தனேத்ரத்ரயாம் ॥
பிங்கை³காக்³ரஜடாம் லஸத்ஸுரஸநாம் த³ம்ஷ்ட்ராகராலானநாம் ।
ஹஸ்தைஶ்சாபி வரம் கடௌ வித³த⁴தீம் ஶ்வேதாஸ்தி²பட்டாலிகாம் ॥
அக்ஷேப்⁴யேணவிராஜமானஶிரஸம் ஸ்மேரானநாம்போ⁴ருஹாம் ।
தாரம் ஶாவஹ்ரு’தா³ஸநாம் த்³ரு’ட⁴குசாமம்பா³ம் த்ரிலோக்யாம் ப⁴ஜே ॥
2.ஶ்வேதாம்ப³ராம்ஶாரத³சந்த்³ரகாந்திம்ஸத்³பூ⁴ஷணாம்சந்த்³ரகலாவதம்ஸாம்
।
கர்த்ரீகபாலான்விதபாத³பத்³மாம்தாராம் த்ரினேத்ராம்ப்ரப⁴ஜேऽகி²லர்த்³த்⁴யை
॥
3. ப்ரத்யாலீட⁴பதா³ர்பிதாங்க்⁴ரிஶவஹ்ரு’த்³கோ⁴ராட்டஹாஸா பரா ।
க²ட்³கே³ந்தீ³வரகர்த்ரிக²ர்பரபு⁴ஜா ஹுங்காரபீ³ஜோத்³ப⁴வா ॥
க²ர்வா நீலவிஶாலபிங்க³லஜடாஜூடைகனாகை³ர்யுதா ।
ஜாட்³யம் ந்யஸ்ய கபாலகே த்ரிஜக³தாம் ஹந்த்யுக்³ரதாரா ஸ்வயம் ॥
4.ஸாத்த்விகமூர்தித்⁴யானம் ॥
ஶ்வேதாம்ப³ராட்⁴யாம் ஹம்ஸஸ்தா²ம் முக்தாப⁴ரணபூ⁴ஷிதாம் ।
சதுர்வக்த்ராமஷ்டபு⁴ஜைர்த³தா⁴நாம் குண்டி³காம்பு³ஜே ॥
வராப⁴யே பாஶஶக்தீ அக்ஷஸ்ரக்புஷ்பமாலிகே ।
ஶப்³த³பாதோ²னிதே⁴ர்மத்⁴யே தாராம் ஸ்தி²திகரீம் ப⁴ஜே ॥
5. ராஜஸமூர்தித்⁴யானம் ॥
ரக்தாம்ப³ராம் ரக்தஸிம்ஹாஸனஸ்தா²ம் ஹேமபூ⁴ஷிதாம் ।
ஏகவக்த்ராம் வேத³ஸங்க்²யைர்பு⁴ஜை:ஸம்பி³ப்⁴ரதீம் க்ரமாத் ॥
அக்ஷமாலாம் பானபாத்ரமப⁴யம் வரமுத்தமம் ।
ஶ்வேதத்³வீபஸ்தி²தாம் வந்தே³ தாராம் ஸ்தி²திபராயணாம் ॥

॥ஶ்ரீதாராத்⁴யானம் ॥

6. தாமஸமூர்தித்⁴யானம் ॥
க்ரு’ஷ்ணாம்ப³ராட்⁴யாம் நௌஸம்ஸ்தா²மஸ்த்²யாப⁴ரணபூ⁴ஷிதாம் ।
நவவக்த்ராம் பு⁴ஜைரஷ்டாத³ஶபி⁴ர்த³த⁴தீம் வரம் ॥
அப⁴யம் பரஶும் த³ர்வீம் க²ட்³க³ம் பாஶுபதம் ஹலம் ।
பி⁴ந்தி³ம் ஶூலம் ச முஸலம் கர்த்ரீம் ஶக்திம் த்ரிஶீர்ஷகம் ॥
ஸம்ஹாராஸ்த்ரம் வஜ்ரபாஶௌ க²ட்வாங்க³ம் க³த³யா ஸஹ ।
ரக்தாம்போ⁴தௌ⁴ஸ்தி²தாம் வந்தே³ தே³வீம் ஸம்ஹாரகாரிணீம் ॥
இதிஶ்ரீதாராத்⁴யானம் ॥

